ՆԱԽԱԳԻԾ  
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄ
___  __________ 2014 թվականի №  ____-Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՊՈՐՏԻ ԵՎ ԵՐԻՏԱՍԱՐԴՈՒԹՅԱՆ
ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի
№ 1414-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին համապատասխան` Հայաստանի Հանրապետության կառավարությունը  ո ր ո շ ու մ   է.

1. 2014 թվականի հուլիսին Հայաստանի Հանրապետությունում անցկացվելիք նետաձգության Եվրոպայի ֆեդերացիայի կոնգրեսի և Եվրոպայի մեծահասակների 21-րդ առաջնության  կազմակերպման և անցկացման նպատակով «Հայաստանի նետաձգության ազգային ֆեդերացիա» հասարակական կազմակերպությանը որպես նվիրաբերություն տրամադրելու համար Հայաստանի Հանրապետության սպորտի և երիտասարդության հարցերի նախարարությանը 2014 թվականի  առաջին կիսամյակում հատկացնել 20,411.7 (քսան միլիոն չորս հարյուր տասնմեկ հազար յոթ հարյուր դրամ) հազար դրամ` Հայաստանի Հանրապետության 2014 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Նվիրատվություններ այլ շահույթ չհետապնդող կազմակերպություններին» հոդվածով):

2. Հայաստանի Հանրապետության կառավարության 2013 թվականի դեկտեմբերի 19-ի «Հայաստանի Հանրապետության 2014 թվականի պետական բյուջեի կատարումն ապահովող միջոցառում​ների մասին» № 1414-Ն որոշման № 11 հավելվածի № 11.23 և № 12 աղյուսակներում կատարել լրացումներ` համաձայն № 1 և № 2 հավելվածների:

3. Հայաստանի Հանրապետության սպորտի և երիտասարդության հարցերի նախարարին` սույն որոշման 1-ին կետով նախատեսված գումարը տրամադրել «Հայաստանի նետաձգության ազգային ֆեդերացիա» հասարակական կազմակերպությանը` նվիրաբերության պայմանագրի հիման վրա:

4. «Հայաստանի նետաձգության ազգային ֆեդերացիա» հասարակական կազմակերպությանը նվիրաբերության կարգով տրվող հատկացումը իրականացնել  «Գնումների մասին»  ՀՀ օրենքի  20-րդ հոդվածի 5-րդ մասի 2-րդ կետի համաձայն, բանակցային ընթացակարգով` առանց գնումների հայտարարությունը նախապես հրապարակելու: 

5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՊՈՐՏԻ ԵՎ ԵՐԻՏԱՍԱՐԴՈՒԹՅԱՆ
ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի
№ 1414-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Վերջին տարիներին Հայաստանի Հանրապետությունում նկատվում է նետաձգության մարզական արդյունքների վերելք, որի ապացույցը Եվրոպայի «Գրան Պրի» և այլ միջազգային մրցաշարերում հայ մարզիկների և մարզուհիների  գրաված մրցանակային տեղերն են: Դրա համար խթան են հանդիսացել Հայաստանի Հանրապետությունում կազմակերպված և անցկացված մի շարք միջոցառումներ:

Մասնավորապես՝ 2010 թվականին Հայաստանի Հանրապետությունում հունիսի 22-ից 27-ը անցկացված մեծահասակների Եվրոպայի «Գրան Պրի»-ի  մրցաշարի երկրորդ փուլը, որի համար 2010 թվականի պետական բյուջեով նախատեսված էր 25787.2 հազար դրամ գումար, 2011 թվականին Եվրոպայի պատանիների և երիտասարդների գավաթի առաջին փուլի անցկացումը Հայաստանի Հանրապետության Էջմիածին քաղաքում, ինչպես նաև 2013 թվականի մայիսի 27-ից հունիսի 1-ը Էջմիածին քաղաքում կայացած Եվրոպայի «Գրան Պրի»-ի 2-րդ փուլը, որի համար 2013 թվականի Հայաստանի Հանրապետության կառավարության պահուստային ֆոնդից հատկացվել է 28,000.0 հազար դրամ:
2012 թվականի նոյեմբերի 26-ի գրությամբ WAE գործադիր խորհուրդը տեղեկացրել է Հայաստանի նետաձգության ազգային ֆեդերացիային, որ 2014 թվականի միջազգային օրացուցային պլանով Եվրոպայի առաջնությունն անցկացնելու իրավունքը տրվել է Հայաստանի Հանրապետությանը, և անցկացման վայր է ընտրվել Էջմիածին քաղաքը: 
Միաժամանակ Հայաստանի Հանրապետությունում է անցկացվելու նետաձգության Եվրոպայի ֆեդերացիայի կոնգրեսը, որը նշանակված է հուլիսի 20-ի կեսօրին:
Մրցումների արդյունքում կձևավորվի ՀՀ նետաձգության ազգային հավաքական թիմի վերջնական կազմը 2016 թ.  օլիմպիական խաղերի որակավորման մրցաշարերին արդյունավետ մասնակցելու համար: Բացի այդ, նման կարգի մրցման կազմակերպումը կնպաստի մեր հանրապետությունում նետաձգություն մարզաձևի զարգացմանը, մարզիկների վարպետության բարձրացմանը, ինչպես նաև մեր հանրապետության մարզական հեղինակության բարձրացմանը միջազգային ասպարեզում: 
Մրցաշարի անցկացումը մեր հանրապետությունում կխթանի լայն մասսաների ներգրավումը նետաձգություն մարզաձևով զբաղվելու գործընթացին և կստեղծի նպաստավոր պայմաններ  մարզաձևը հետագայում Հայաստանի Հանրապետության մարզերում զարգացնելու և տարածելու համար:

2014 թվականի հուլիսի 20-ից 26-ը Հայաստանի Հանրապետության Էջմիածին քաղաքում նետաձգության Եվրոպայի մեծահասակների 21-րդ առաջնությունը պատշաճ ձևով կազմակերպելու և անցկացնելու համար «Հայաստանի նետաձգության ազգային ֆեդերացիա» հասարակական կազմակերպությանը ընդհանուր առմամբ անհրաժեշտ կլինի 75.615.680 դրամ գումար, որից 20.411.680 դրամը խնդրում ենք տրամադրել պետական բյուջեից, իսկ մնացած գումարը կներդնի ֆեդերացիան:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՊՈՐՏԻ ԵՎ ԵՐԻՏԱՍԱՐԴՈՒԹՅԱՆ
 ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի
 № 1414-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ
 ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության սպորտի և երիտասարդության հարցերի նախարարությանը գումար հատկացնելու և Հայաստանի Հանրապետության կառավարության 2013 թվականի դեկտեմբերի 19-ի № 1414-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՊՈՐՏԻ ԵՎ ԵՐԻՏԱՍԱՐԴՈՒԹՅԱՆ
 ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի
 № 1414-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ

 ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության սպորտի և երիտասարդության հարցերի նախարարությանը գումար հատկացնելու և Հայաստանի Հանրապետության կառավարության 2013 թվականի դեկտեմբերի 19-ի № 1414-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման  մարմնի բյուջեում եկամուտների և ծախսերի ավելացում կամ նվազեցում չի նախատեսվում։
